
UUM ONLINE: UUM berjaya mendapat Pensijilan ISO 9001:2015 selepas tiada Laporan 
Ketidakpatuhan (NCR) direkodkan dalam Audit Pemantauan dan Penaiktarafan MS ISO 9001:2015 
oleh SIRIM QAS International Sdn Bhd (SIRIM QAS) yang berakhir semalam. 

Audit selama tiga hari bermula 18 Disember lalu diketuai oleh Hanida Ghazali bersama Asiyah Haron 
dan Mary Ngu itu melibatkan beberapa PTJ dan Pusat Pengajian.  
 
Antara PTJ dan Pusat Pengajian yang dilawati adalah IPQ, RIMC, UUM Press, Perpustakaan Sultanah 
Bahiyah, Anjung Tamu, Pusat Pengajian Pengkomputeran (SOC) serta Pusat Pengajian Perakaunan 
Tunku Puteri Intan Safinaz (TISSA-UUM). 
 
Mesyuarat penutupan audit pemantauan tersebut telah diadakan di Bilik Mesyuarat Senat yang 
dipengerusikan Naib Canselor, Prof Dato’ Seri Dr Mohamed Mustafa Ishak, semalam. 
 
Naib Canselor berkata, dengan penaiktarafan pensijilan ISO 9001:2015 itu akan mengukuhkan lagi 
jenama UUM dengan sistem pengurusan yang berkualiti. 
 
Menurutnya, berdasarkan pengalaman audit yang dijalankan sebelum ini, universiti sentiasa berusaha 
untuk melakukan penambahbaikan dan memastikan pencapaian terhadap benchmark yang 
ditetapkan. 
 
“Selain pensijilan ini, UUM juga sudah mempunyai beberapa penarafan termasuk MQA, Setara dan 
MyRA di peringkat kebangsaan serta QS dan Times Higher Education (THE) World University Ranking 
di persada antarabangsa. 
 
“Tahniah dan terima kasih kepada semua yang terlibat terutamanya IPQ dan ketua-ketua PTJ serta 
Pusat Pengajian yang menjayakan audit ini,” katanya. 
 
Sementara itu, wakil SIRIM QAS, Hanida Ghazali berkata, Pensijilan ISO 9001:2015 yang diberikan itu 
adalah sehingga tempoh 2019. 
 
Katanya, SIRIM QAS bersetuju untuk menyambung pensijilan dan menaiktaraf Pensijilan ISO 
9001:2008 kepada ISO 9001:2015 selepas tiada NCR direkodkan. 
 
Bagaimanapun, ujar beliau, UUM harus mengambil tindakan ke atas beberapa isu dalam peluang 
penambahbaikan seperti yang dilaporkan di dalam laporan audit yang disediakan. 
 
UUM menerima Pensijilan ISO 9001:2008 yang pertama pada 2010, diikuti pensijilan kedua pada 2013 
dan kini bersedia untuk peralihan sistem kepada ISO 9001:2015. 

